
				இப்பக்கம் மெய்ப்பு பார்க்கப்படவில்லை
|ெ து. சுந்தரவடி வேலு 389

‘தன்னல மறுப்பும், தனி வாழ்க்கையில் முற்போக்குச் சிந்தனையும் உருவான முதலமைச்சர் இராசாசியின் ஆட்சியில் அரசியல் கட்சிகளின் தலையீட்டைத் தடுத்து நிறுத்த வேண்டுமென்றும் மாநிலம் தழுவிய பழலுக்கும், பதுக்கலுக்கும், தொல்லைக்கும் காரணமாகிவிட்ட பங்ட்ேடு முறையை எடுத்து விடவேண்டும் என்றும் ஆலோசனை கூறி ஆதரித்தார்.

ஆறு அவுன்ஸ் ஒழிந்தது

இராசாசியும் பெரியார் எதிர்பார்த்தபடியே செயல்பட்டார். அரசியல் கட்சிக்காரர்கள் தலையிட்டு நிர்வாகத்தைச் சீர் குலைக்

காதபடி, கண்டிப்பாகப் பார்த்துக்கொண்டார்.

அரிசி பங்கீட்டு முறையை எடுத்துவிட்டார். ஆறு அவுன்ஸ் ஆட்சி என்ற அவப்பெயர் நீங்கிற்று.

அதன் விளைவு என்ன?

ஏழை எளிய மக்கள் அட்டைகளை ஏந்திக்கொண்டு, வேளைக் கணக்காக, பங்கீட்டுக் கடைகளின் முன் காத்துக் கிடக்கும் பெருந் தொல்லை ஒழிந்தது.

உணவுப் பொருள்கள் கிடைத்தனவா?

தாராளமாகக் கிடைத்தன; விலையேற்றம் இல்லாமல் கிடைத்தன.

நல்ல காலம் பிறந்துவிட்டது என்று பொதுமக்கள் மனநிறைவும் நம்பிக்கையும் பெற்றனர்.

இராசாசி திரு. அப்பாதுரை முதலியாரை மின்துறையின் தலைமைப் பொறியாளராக நியமித்தார்.

ரெட்டியார் யுனெஸ்கோ இயக்குநரானார்

பொதுக்கல்வி இயக்குநர் சதாசிவ ரெட்டியாரை ஒய்வுபெற விடாமல், அவருக்குப் பணி நீடிப்புக் கொடுத்தார்.

இவை அலுவலர்கள் வட்டாரத்தில் நல்ல நம்பிக்கையை வளர்த்தது. சில திங்கள் சென்றன. கல்வி இயக்குநருக்கு ஆணை ஒன்று வந்தது. திரு. சதாசிவ ரெட்டியாரை ஆப்பிரிக்காவைச் சேர்ந்த லைபீரிய நாட்டில் யுனெஸ்கோ நிறுவனத்தில் கல்வி இயக்குநராக நியமித்த ஆணை வந்தது.

எடுத்த எடுப்பில் மூன்றாண்டுகளுக்கு நியமிக்கப்பட்டார்.

